
Uranimik aatsitassanillu ginngornilinnik allanik piiaanermik "attueqqusinngilluin-
narnermik” Inatsisartut UKA 13-imit atuutilersumik akuersissuteqarnissaat pillugu
Inatsisartut aalajangiussassaannut siunnersuut.

(Inuussutissarsiornermut, Aatsitassanullu Naalakkersuisoq)

Naalakkersuisut Inatsisartut aalajangiiffigisassaat uranimik aatsitassanillu ginngornilinnik
allanik piiaanermik "attueqqusinngilluinnarneq” pillugu siunnersuut saqqummiuppaat, Si-
umumiit Partii Inuit-niillu ogallisegataassalluta gilanaarpugut.

Inatsisartut aningaasanut inatsisissaq pillugu siullermeerinnillutik oqallisiginninnerani "at-
tueqqusinngilluinnarnermik” atorunnaarsitsinissaq oqallisigalugu aallartippat, partiit sak-
kortuumik isummaminnik saqummiussillutik soorluttaaq maluginiagassaasoq Inatsisartut
marlogiusanngorlutik avissimammata — ilaat akuersisut, ilaat uran-imik piiaanissamut aker-
liusut — akerliusunit tunngavilersuutiginegarnerupput avatangiisimut mianerinninnissaq,
aningaasaqgarned, peqgissutsimillu innarliisinnaaneq. Ajornartorsiutaasinnaasut tamakkua
aatsitassarsiornermi suugaluartumiluunniit atuuttarput.

1980-ikkunni Danmarkimi Kalaallit Nunaannilu politikikkut atomimik nukiliornissap eqqun-
neqgarnissaata ogallisiginegarnera tunuliaqutaralugu 1986-imi Folketingemi aalajangiiffigi-
sassatut siunnersuut toggammavigalugu aalajangertogarpoq Danmark-imi atomimik nukis-
siorfiliortogarsinnaanera unitsinnegassasoq. Kingusinnerusukkut 1988-imi Faellesradet for
mineralske rastoffer i Granland-imi oqallittogareernerata kinguneranik tunngaviusumik aa-
lajangiisogarpoq uranimik misissuinissaq atuinissarlu Kalaallit Nunaanni akuersissutigi-
negassanngitsoq.

Tamassuma kingorna aaggissuussamik, aningaassarsiornissarlu tunngavilersuutigalugu
uranimut tunngasumik misissuinissag nunatsinni ingerlanneqarsimanngilaq. "Attueg-
qusinngilluinnarnermik” aalajangersimaneq Inatsisartuni oqallinnermik aalajangiinermil-
luunniit tunngaveqanngilag.

Taamaattumik tupaallannalaanngitsuunngilag “attueqqusinngilluinnarnermik” atorunnaar-
sitsinissaaq pillugu Naalakkersuisut Inatsisartunut aalajangiiffigisassatut siunnersuummik
saqqummiussinerat tamat ogartussaagataanerannik uniogqutitsinertut taanegarmat.
Naalakkersuisoogatigiinukua aalajangiiffigisassatut siunnersuuteqartut apeqqut pillugu
naliliisitseqqgikkusukkamik, ginersinerup kingorna tamat ogartussaagataanerat naapertor-



lugu Inatsisartutut ginikkat agqutigalugit. Eqqaamagqunarpoq aalajangerneq siulleq “at-
tuegqusinngilluinnarneq” pillugu Feellesradimi politikikkut aalajangiussaammat. ima ape-
risogarsinnaavod:

Tamat ogartussaagataanerat eqggarsaatigalugu ukiut 25-it gaangiummata Faellesradimi
aalajangiussaq Inatsisartut ullumikkut aalajangiussassaanniit annertunerusumik toggam-
mavilittut isikkogarpa?

1955-miit 1986 tikillugu ilaatigut naalagaaffiup aaggissugaanik uran pillugu misissuisogar-
pog. Misissuinerup annertunerpaartaa Kalaallit Nunaata kitaani kujataanilu ingerlanneqar-
pog. Kuannersuarni aatsitassanik gaqutigoortunik pinngoggaammik uranimik akulimmik
nassaartoqarnerata kingorna ukkatarinegalerpoq. Ummikkulli nunatsinni uraneqarfiit
eqgartorneqaleraangata oqallinneq erngerluni Kuannersuarnut Narsamiittumut saatin-
neqartarpoq, naak nunatsinni uranegarfinnik allanik pegaraluartoq.

Taamaattoq Kuannersuit aatsiatassarsiorfiillunniit allat Inatsisartuni ullumikkut eqgartugas-
saanngillat. "Attuegqusinngilluinnarnerup” atorunnaarsinneqarnissaanik aalajangiiffigisas-
satut siunnersuut aatsitassarsiorfinnut suugaluartunut annerusumik minnerusumilluunniit
uranitagartunut pinngoggaatinullu allanut ginngornilinnut attuumassuteqgarpog.

Aalajangiiffigisassatut siunnersuut manna killissarititanut attuumassuteqganngilag immaqa-
luunniit uranimik annermik minnermilluunniit akulinnik tunisassiorsinnaanermut akuersisar-
nissamut tunngassuteqgarani.

Aalajangiiffigisassatut siunnersuutip siunertatuarivaa siusinnerusukkut politikikkut tunng-
aviusumik uranimik piiaanissamik immagaluunniit aatsitassanik ginngornernik akulinnik
"attuegqusinngilluinnarnermik” aalajangiisimanerup atorunnaarsinneqarnissaa — allamik
imaganngilaq.

Politikikkut tunngaviusumik "aalajangersimanerup” atorunnaarsinegarneratigut arlaanaati-
gulluunniit imaaliallaanaq aatsitassarsiorluni pilersaarutinut aatsitassanik ginngornernik
assigiinngitunik annertussusilinnik akulinnik atuinissamut akuersisogartalertogarnavianngi-
lag. Piiaanissamut misissueqqissaarnissamulluunniit imaaliallaanag akuersissuteqartoqar-
nissaa uani ullumi aalajangiivigisassatsinni siunnesuummi siunertaanngilag.

"Attueqqusinngilluinnarneq” politikikkut aalajangiussaavoq piffissami atuussimasumi pis-
sutsit aallaavigalugit. 80’'ikkunnut naleqqgiullugu Kalaallit Nunaat ullumikkut allarluinnarmik
toggammaveqarluni ingerlavoq.

Qaqugukkulluunniit aatsitassarsiorniarluni pilersaarutit ataasiakkaat immikkorluinnaq nali-
liiviginegartuassapput — soorluttaaq pilersaarut pinegartoq avatangiisinut, peqginnissamut
inuiagatigiillu eqqarsaatigalugit illersorsinnanersoq. Pilersaarutip piumasaqaatit sakkortuut
naammassisinnaanngikkunigit taava piviusunngortinnegarnavianngilag.



1998-imiilli Inatsisartut aatsitassariornissaq pillugu pilersaarutit arlallit akuersissutigi-
nikuuaat tamatumani nunatta pisuussutitigut peqgassusaa ersarissarniarlugu, taamaattoq
"attueqgqusinngilluinarneq” peqqutigalugu uran immagaluunniit aatsitassat allat ginngorner-
nik ulorianarsinnaasunik akullit misissornegarsinnaasimanngillat. Naalakkersuisut siuliisalu
tamanna ajornartorsiut 2007-imli qagqilerpaat, Inatsisartuni uran pillugu oqallittogarnera-
tigut. Pinegartup kinguneranik innuttaasunik ataatsimiisitsinernik illogarfinni arlariinni inger-
latsisoqgarpoq.

2009-imi Namminersornerup eqgqunnegarnerata kingorna Kalaallit Nunaat nunamik pigin-
nittussaaneq pillugu isumagatiginninniarsinnaanngorpoq. Tamannalu tassaavoq siuller-
paatut angerlaanneqartoq Inatsisartut tamarmik isumaqatigiittut aalajangiinerisigut UKA
2009-mi, tamanna atulersinneqarpoq “Aatsitassat pillugit ingerlatallu tamatumunnga
pingaarutillit pillugit inatsisartut inatsisaat nr. 7, 7. december 2009-imeersoq” tunngavi-
galugu, ulluinnarnilu ima taaguuteqartinneqgarluni: “Aatsitassanut ikummatissanullu inatsit”,
taamaalilluni Kalaallit Nunaata 1. januar 2010-mi nunamut piginnittunneq tigullugu. Tama-
tuma siornatigut nunarput pisuussutillu danskit naalagaaffiata pigisimavai.

1. januar 2010-mi Aatsitassanut Inatsisitta atuutilersup uran aammalu aatsitassat allat
ginngornillit immikkoortinngilai, taamattoq politikikkut aalajangiussagarpoq urani imaluun-
niit aatsitassat qinngornillit allat ulorianarsinnaasut misissoggissaarneqassanngitsut,
tamanna paatsoornegarsinnaanngitsumik misissueqgissaarniarluni akuersissutini piuma-
saqaataasarpoq aatsitassarsiorniarlutik ginnutegarsimasunut tunniunneqartarluni.

Aatsitassanut Inatsimmi erseqqgarippog avatangiiseq, peqgissuseq, isumannaallisaanerlu
mianerineqassasut soorluttaaq inuiagatigiinnut tunngasut ersarissarneqassasut. llanngul-
lugu maluginegassaaq inatsit naapertorlugu annertunerusumik piumasagaateqartoqarsin-
naammat.

Pisortat suliassamik suliagarneranni ersarissunik malitassagarpoq aamma, taamatuttaaq
Naalakkersuisut gaqugukkulluunniit issiasut aatsitassarsiornissamik pilersaaruteqartut
atuinissamik akuersissummik tuninegarnissaannik inaarutaasumik aalajangiisussaatitaa-
sut, taamaliortogannginnerani ukiualunnik sivisussuseqgartumik avatangiisit pillugit misis-
suisogareersimassaaq, sissuertogarluni, nalunaarusiortogarluni ilil. taamaaliormnikkut
uppernarsarnegassalluni pilersaarut Aatsitassanut Inatsit naapertorlugu ingerlanneqas-
sasog.

"Attueqgqusinngilluinnarnerup” atorunnaarsinneqarnera amerlanersussutegarfigineqgassap-
pat Siumumiit Partii Inuit-niillu Naalakkersuisusunut piumasaqaatigissavarput isumagqati-
giissutit, inatsisit soorluttaaq maleruagqusat, assersuutigalugu International Atom Agentur
taamatuttaaqg EuroATom, nunarsuarmiogatigiilluunniit isumaqatigiissutaat allat ullumi akue-
rereriikkatta saniatigut assigiinngitsut akuersissutiginegassasuttaaq, taamaallilluni sinaak-
kutit ersarissut nukittuullu aallaaviussammata, assersuutigalugu ganoq iliorluni piiasoqar-
nissaa, suliarinnittogarnissaa, assartuisogarnissaa niuertogarnissaaluunniit aalajangersa-
reersinnaajumallugit.



Siumumiit Partii Inuit-niillu ilisimalluinnarparput nakkutillinermut allanullu tunngasunut suli-
assagassasog naammassiniagassaqassasorlu annertuunik uranimik allanilluunniit ginngor-
nilinnik aatsitassarsiorniartunut akuersissutegarnermi. Siumumiit Partii Inuit-niillu tamakkua
suliassartaat annertuut eqgarsaatigalugit naalagaaffik naalagaaffiilluunniit allat tamat oqgar-
tussaagataanerannik toggammavegarlutik ingerlasut sulegatigalugit ingerlanneqarsinnaa-
neri ammaffigaarput.

Siumut piffissami siusinnerusumi "attueqqusinngilluinnarnermik” atuutilersitsinissaq akue-
raa maannalu takusinnaallugu piffisanngortoq ukiut 25-it matuma siorna politikikkut aalaja-
ngersimanerup atorunnaarsinnissaa. Allat allatut isumagassapput, kisianni Siumup Partii
Inuit-llu kissaatigaat nunarput aatsitassanik ganoq ittunik pegarnersoq paasissallugu,
tamakku uranimik allanilluunniit ginngornilinnik akogaraluarpata.

Soorlu utegattaartuaripput, uranimik ginngornernillu allanik akulinnik "attuequsinngilluin-
narnermik” atorunnaarsitsineq imaanngilaq aatsitassarsiortitseqatigiit imaaliallaannaq —
ginnutegarpata — ingerlaannag misissueqgissaarnissamik atuinissamillu akuersissumik
tuninegassasut, Aatsitassanut inatsit naapertolugu piumasagaatit saneqqunnegarsin-
naanngitsut naammassineqaggaassapput. Soorlu siusinnerusukkut ogaatigineqgartoq ili-
maginegassaaqg, suli annertunerusunik piumasagaategassasugut uranimik akulinnik alla-
nilluunniit ginngornilinnik aatsitassanik misissueqgissaartogassatillugu.

Kuannersuarni aatsitassarsiortogalissappat kujataata neqgissaqarniarnikkut pingaaruteqgar-
luinnartup aserorterneqarnissaanut Siumut siuttuunerarlugu ersisaarinerit akuersaarneqar-
sinnaanngilluinnarput ilumuunngilluinarlutillu, ogallisigisatsinnullu maanga attuumassute-
garatik.

Ogaatigineqarportaaq aalisarnermi inuussutissarsiutitsinnut, innuttaasut peqginnerannut
isumannaallisaanermullu ajoqutaassasoq, Siumumiit Partii Inuit-niillu eqgaassitsissutigeg-
gissavarput aatsitassarsiornissamik pilersaarutit suugaluartut tamarmik Aatsitassaq pillugu
Inatsimmi § 1, imm. 2-p maleruagqusai naapertorlugit ingerlannegassammata, ima ersa-
rissumik allaggavoq:

“Ingerlatanik inatsimmut ilaasunik suliarinninnermi isumannaallisaaneq, peqgissuseq, ava-
tangiisit, pisuussutinik atorluaaneq kiisalu inuiagatigiinnut akornutaanngitsumik ingerlatat
suliarineqarnissaat kiisalu pissutsini assigiinngitsuni nunat tamat pitsaasumik ileqqor-
issaartarnerat akuerisaasut qulakkeerneqgarnissaat Inatsisartut inatsisaatigut angunia-
rneqarpodg.”

Qanoq isumagartogarsinnaava Siumut Partii Inuit-llu ganorluunniit iliorlutik nunatta avata-
ngiisia, innuttaasut peqgqissusaallu aserortissallugu suliniutegartut tamatumani kingunis-
saasinnaasut misissorneqarnissaat, aatsitassarsiorniarlunilu pilersaarutaasut suugaluartut
soqutiginagit.

Aatsitassarsiorniarluni pilersaarummik allartitsisogarnavianngilaq, avatangiisinut, innut-
taasunut aatsitassarsiorfimmiluunniit sulisunut ulorianartorsiortitsisogarsinnaappat.



Aningaasagarnerput pisuussutitsinnik uummassusilinnik toggammaveqarpoq, tamanna
aamma aningaasarsiornikkut sukarsuit nunatsinnik najummisut ilagiuassavaat. Siumumiit
Partii Inuit-niillu tatigaarput Aatsitassanut Inatsisit malillugit aatsitassarsiorniarluni piler-
saarutit suugaluartut tamat oqartussaaqataanerat naapertorlugu ginikkat inatsisartuisa
akuerisaanit piumasarinegartut maleruagassatullu aalajangiussat naapertorlugit suliari-
neqgassasut.

llluatungiliuttuniit saggqummiunnegarpoq “attuegqusinngilluinnarneq” pillugu innuttaasunik
akuutitsineq paasitsitsiniaanerlu suli amigaataasoq Inatsisartut tungaviusumik aalajan-
giilersinnagit. Paasissutissiineq ganoqg annertutigisoq suullu paasissutissat amigaataaner-
soq illuatungiliuttuniit paaserusunnassagaluarput.

lllogarfiit nunaqarfiillu tamaavimmik innuttaasunik ataatsimiisitsiviginegassappat Inatsisar-
tut tunngavisumik aalajangiitinnagit? Quppersakkat gassit sagqummiunneqaggaassappat
illuatungiliuttut naammaginnileqqullugit? Illuatungiliuttut isumaat naapertorlugu nalunaaru-
siat gassiit saggqummersinneqaqgaassappat Inatsisartut tunngaviusumik aalajangersin-
naaniassappata?

Siumumi Partii Inuit-nilu misigaagut Killiffipput uunga pisimasoq Inatsisartuni ilaasortaasu-
gut akisussaaffitsinnik takutitsisariagalersugut. Inatsisartuni ginigaanerput naapertorlugu
pisariagartumik politikikkut tunngaviusumik aalajangernernikkut. Inatsiartummi taak-
kuuvugut tunngaviusumik annertuumik ilisimasaqartugut aalajangiinissatsinnut.

llluatungiliuttut innuttaasunik akuutitsinermik amigaateqarneq tunngavilersuutigalugu pine-
gartup kinguarteqattaarnissaanik ogariartuuteqarnerat akisussaaqataarusunnginnermik
taanegarsinnaavoq. Tamat ogartussaagataanerannik aaqgissuussaanerput ima paasisas-
saagunanngikkaluarpoq katersortarfinni innuttaasunik nappaatitsilluta akuersissuteqarti-
tsisarnissamik, taamaattumik ginersisartut naatsorsuutigaat — piginnaasagarlutalu piumas-
susegassasugut sinnerlugit aalajangiinissatsinnik.

Tamanna tunngavigalugu Siumut Partii Inuillu siunnersuummut akuersipput, inassuteqaa-
tigissallugulu siunnersuut taama isikkogarluni akuersissutigineqassasoq.



